
	1.
	Կարգավորման ենթակա ոլորտի կամ խնդրի սահմանումը, առկա իրավիճակը և անհրաժեշտությունը

	
	ՀՀ կառավարության որոշման նախագծի 1-ին և 2-րդ կետերի կարգավորումների անհրաժեշտությունն առաջացել է հետևյալի հիմքով՝ «Ռադիոիզոտոպների արտադրության կենտրոն» ՓԲԸ-ի (այսուհետ նաև՝ Կենտրոն) բաժնետոմսերը ՀՀ առողջապահության նախարարության կողմից հանձնվել են Պետական գույքի կառավարման կոմիտեին 20.12.2017թ. հանձնման-ընդունման ակտով:
Համաձայն ՀՀ իրավաբանական անձանց պետական ռեգիստրի կողմից 08.09.2017 թվականին գրանցված կանոնադրության փոփոխության, ընկերության կանոնադրական կապիտալը կազմել է 1 045 406 100  (մեկ միլիարդ քառասունհինգ միլիոն չորս հարյուր վեց հազար հարյուր) ՀՀ դրամ, հասարակ (սովորական) անվանական ոչ փաստաթղթային բաժնետոմսեր քանակը՝ 1 099 893 (մեկ միլիոն իննսունինը հազար ութ հարյուր իննսուներեք) հատ, մեկ բաժնետոմսի անվանական արժեքը՝ 950,4616 (ինը հարյուր հիսուն ամբողջ չորս հազար վեց հարյուր տասնվեց տաս հազարերորդական) ՀՀ դրամ:
ՀՀ կառավարության 2021 թվականի մայիսի 13-ի թիվ 762-Ա որոշման համաձայն կատարվել է Ռադիոիզոտոպների արտադրության կենտրոն  ՓԲԸ-ի կանոնադրական կապիտալի ավելացում գույքի ներդրման միջոցով: Համաձայն որոշման  Ռադիոիզոտոպների արտադրության կենտրոն ՓԲԸ-ի կանոնադրական կապիտալն ավելացվել է  լրացուցիչ բաժնետոմսերի թողարկման և տեղաբաշխման միջոցով: Պետական գույքի կառավարման կոմիտեի նախագահի 25.06.2021 թվականի թիվ 195-Ա հրամանի համաձայն ՀՀ իրավաբանական անձանց պետական ռեգիստրի կողմից 29.06.2021 թվականին գրանցվել է 1 045 406 100  (մեկ միլիարդ քառասունհինգ միլիոն չորս հարյուր վեց հազար հարյուր) ՀՀ դրամ կանոնադրական կապիտալի  ավելացում 3 057 000 (երեք միլիոն հիսունյոթ հազար) ՀՀ դրամի չափով՝ լրացուցիչ 3 217 (երեք հազար երկու հարյուր տասյոթ) հատ հասարակ (սովորական) անվանական բաժնետոմսերի թողարկման և տեղաբաշխման միջոցով:
Արդյունքում կանոնադրական կապիտալը սահմանվել է 1 048 463 100 (մեկ միլիարդ քառասունութ միլիոն չորս հարյուր վաթսուներեք հազար հարյուր) ՀՀ դրամ: 
Այսպիսով՝  1 099 893 (մեկ միլիոն իննսունինը հազար ութ հարյուր իննսուներեք) հատ հասարակ (սովորական) անվանական ոչ փաստաթղթային բաժնետոմսերն ավելացել են 3 217 (երեք հազար երկու հարյուր տասյոթ) հատ բաժնետոմսերով, և կազմում են 1 103 110 (մեկ միլիոն հարյուրերեք հազար հարյուր տաս) հատ հասարակ (սովորական) անվանական ոչ փաստաթղթային բաժնետոմսեր, մեկ բաժնետոմսի անվանական արժեքը կազմում է 950,4616 (ինը հարյուր հիսուն ամբողջ չորս հազար վեց հարյուր տասնվեց տասը հազարերորդական) ՀՀ դրամ: Ընկերության կանոնադրական կապիտալի չափի և տեղաբաշխված բաժնետոմսերի քանակի ու անվանական արժեքի արտադրյալի տարբերությունը՝ 634,9672 ՀՀ դրամ, Պետական գույքի կառավարման կոմիտեի նախագահի հրամանով համարվել է էմիսիոն եկամուտ։
  Նշված տեղեկատվությունը ներկայացվել է Կենտրոնական դեպոզիտարիա՝ ընկերության կանոնադրական կապիտալի փոփոխությունը գրանցելու համար, սակայն ստացվել է մերժում։ Պարզվել է, որ Կենտրոնական դեպոզիտարիայի Ծրագրային համակարգում գրանցված է 950.461635813666 (ստորակետից հետո 12 նիշ) ՀՀ դրամ անվանական արժեք, ուստի, առկա է սահմանված անվանական արժեքի անհամապատասխանություն, ինչպես նաև կանոնադրական կապիտալի չափն 634,9677 ՀՀ դրամով ավելի փոքր է տեղաբաշխված բաժնետոմսերի քանակի ու անվանական արժեքի արտադրյալից։
Առաջարկվող նախագծով  հնարավոր կլինի կարգավորել նշված անհամապատասխանություններն առանց կանոնադրական կապիտալի փոփոխության՝ սահմանելով բաժնետոմսի նոր անվանական արժեք՝ 100 դրամ, և բաժնետոմսերի քանակ՝ 10 484 631 հատ։
[bookmark: _GoBack]ՀՀ առողջապահության նախարարության նախաձեռնությամբ շրջանառվել է ՀՀ «Պետական գույքի մասնավորեցման 2017-2020 թվականների ծրագրի մասին» օրենքում փոփոխություն կատարելու մասին» օրենքի նախագիծ, որով առաջարկվել էր  «Ռադիոիզոտոպների արտադրության կենտրոն» ՓԲԸ-ն հանել պետական գույքի մասնավորեցման 2017-2020 թվականների ծրագրից` այն թողնելով 100% պետական մասնակցությամբ՝ բաժնետոմսերի կառավարումը հանձնելով ՀՀ առողջապահության նախարարությանը և  ապահովելով ուռուցքաբանական ծառայության բարելավումը։
ՀՀ առողջապահության նախարարությունը ներկայումս առաջարկում է «Ռադիոիզոտոպների արտադրության կենտրոն» ՓԲԸ միացնել ՀՀ ԱՆ «Վ.Ա.Ֆանարջյանի անվան Ուռուցքաբանության ազգային կենտրոն» ՓԲԸ-ին, ինչը կերաշխավորի Կենտրոնի անխափան և արդյունավետ աշխատանքը` դառնալով ուռուցքաբանության ոլորտում միջազգային բոլոր չափանիշներին համապատասխանող, մեկ հարկի տակ կենտրոնացված համապարփակ ախտորոշիչ և բուժական հզորություններ ունեցող հաստատություն, որտեղ հասանելի կլինեն չարորակ նորագոյացությունների ախտորոշման և բուժման բոլոր ժամանակակից մոտեցումները՝ փակ ցիկլի սկզբունքով։
ՀՀ Ազգային ժողովը 2023թ. փետրվարի 10-ին ընդունել է «Պետական գույքի մասնավորեցման 2017-2020 թվականների ծրագրի մասին» ՀՀ օրենքում փոփոխություններ կատարելու մասին» ՀՀ օրենքը, համաձայն որի Ռադիոիզոտոպների արտադրության կենտրոն ՓԲԸ-ն հանվել է մասնավորեցման ցանկից։ 
ՀՀ կառավարության 2010թ. ապրիլի 29-ի թիվ 474-Ն որոշման 10-րդ կետի համաձայն՝ ընկերության պետական սեփականություն հանդիսացող բաժնետոմսերի տնօրինման լիազորությունները վերապահվել են Պետական գույքի կառավարման կոմիտեին:
Հաշվի առնելով, որ ընկերությունը դուրս է եկել մասնավորեցման ցանկից՝ սույն նախագծով Ռադիոիզոտոպների արտադրության կենտրոն ՓԲԸ-ի 100 տոկոս պետական սեփականություն հանդիսացող բաժնետոմսերի կառավարման լիազորությունը հետ է վերադարձվում ՀՀ առողջապահության նախարարությանը։

	2.
	Իրավական ակտի նախագիծը մշակող պատասխանատու մարմինը

	
	Նախագիծը մշակվել է Պետական գույքի կառավարման կոմիտեի կողմից

	3.
	Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին 

	
	Նախագծի ընդունումը լրացուցիչ ֆինանսական միջոցների ահրաժեշտություն և պետական բյուջեում ծախսերի և եկամուտների էական ավելացում կամ նվազում չի նախատեսում 

	4.
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	5.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և /կամ այլ ռազմավարություններ

	
	- պետական գույքի արդյունավետ կառավարում։



